
Poukisa mwen ta ka vle konsidere fè yon egzamen legal ak yon koleksyon prèv?
· Pandan egzamen legal la, SANE/klinisyen an dokimante rapò ou sou agresyon an ak nenpòt rezilta fizik epi li kolekte prèv ki gendwa prezan apre yon agresyon seksyèl.  Prèv sa yo ka itilize kòm yon pati nan yon ankèt lapolis.
Èske mwen oblije rapòte agresyon mwen an bay lapolis pou yo ka fè yon egzamen legal epi kolekte prèv?
· Non — se ou menm ki pou deside si ou vle rapòte ka a bay lapolis, epi ou ka fè yon egzamen lgeal epi kolekte prèv menm si ou pa sèten sa w ap deside. 
· Ou gen opsyon tou pou rapòte bay lapolis san ou pa resevwa swen medikal oswa san yo pa fè yon egzamen legal/koleksyon prèv.
Kisa mwen ta dwe espere pandan egzamen legal la ak pwosesis koleksyon prèv la?
· Y ap poze w kèk kesyon sou agresyon an pou SANE/Klinisyen an ka rekòmande ki etap pou w swiv.
· Pwosesis koleksyon prèv la enplike itilizasyon yon "twous" prèv epi li se yon seri etap pandan egzamen legal la pou kolekte prèv nan zòn nan kò ou. Sa ka gen ladan l pase koton nan pati nan kò ou. Si ou gen blesi fizik, foto yo gendwa yon pati ochwa nan koleksyon prèv ou an.
· Yo gendwa mande w rad ou tou si yo gendwa gen prèv ki montre ou te sibi abi seksyèl la. Si sa rive, y ap ba w rad pou w mete.
· Egzamen an ka pran kèk èdtan pou asire ke yo reponn kesyon ou yo, ke yo pran swen bezwen medikal ou yo, epi ke yo kolekte epi konsève prèv yo byen.  

Konbyen kontwòl m ap genyen pandan yon egzamen legal?
Sa k ap fèt la se chwa pa w. Ou pa bezwen fè okenn pati nan egzamen an ou pa santi w alèz avèk li. SANE/Klinisyen an ap eksplike w chak etap nan egzamen an, epi ou ka aksepte oswa refize nenpòt pati nenpòt ki lè. Si w kòmanse egzamen an epi w deside pran yon poz oswa kanpe l, pa gen pwoblèm.
Kisa k rive prèv yo?
· Si ou deside rapòte agresyon an bay lapolis, y ap transpòte twous prèv ou a nan yon laboratwa krim, kote yo pral analize li.
· Si ou deside PA rapòte agresyon an bay lapolis, twous prèv ou a pral transpòte nan yon kote ki an sekirite, men li p ap analize. Li estoke pandan omwen 15 an. Si pita ou deside rapòte bay lapolis, tout prèv ou yo pral analize nan moman sa a.
· Si ou fin ranpli yon twous prèv, y ap ba ou enfòmasyon pou ede ou swiv kote twous ou a ye — kit ou deside ou pa rapòte agresyon an bay lapolis. 

Ou ka jwenn plis enfòmasyon sou Pwogram Enfimyè Egzaminatè Agresyon Seksyèl MA a (SANE) isit la: mas.gov/sane

